
1. Ընթացիկ իրավիճակը և իրավական ակտի ընդունման անհրաժեշտությունը

Նախագծի ընդունումը պայմանավորված է աշխատանքի արդյու​նա​վե​տու​թ​յան բարձրացման նպատակով պետական կառավարման հա​մա​կարգում աշ​խա​տանքային ծրագրերի կազմման, համակարգով կատարողականների գնահատման, կատարողականի հիման վրա պարգևատրման համակարգի ներդրման ապա​հով​մամբ: 
Նախագծով առաջարկվող փոփոխությունները ենթադրում են հայեցողական պաշտոն զբաղեցնող անձանց ներգրավումը աշխատանքային ծրագրերի գնա​հատ​ման մեխանիզմին:

Նախագծի ընդունմամբ հստակեցվում է յուրաքանչյուր իրավական ակտի գնահատումը:

2. Առաջարկվող կարգավորման բնույթը

1. Հայաuտանի Հանրապետության կառավարության 2011 թվականի հոկ​տեմ​բե​րի 20-ի N1510-Ն որոշմամբ հաստատված Հայաստանի Հան​րա​պե​տու​թ​յան պե​տա​կան կառավարման մարմիններում աշխատանքային ծրագրերի կազմ​ման, էլեկ​տրո​նային փաստաթղթաշրջանառության համակարգ աշխատանքային ծրագրերի մուտ​քագրման, հաստատման, այդ համակարգով կատարողականների գնա​հատ​ման և կատարողականների հիման վրա պարգևատրման կարգի (ասուհետ` Կարգ) հա​մա​ձայն` աշխատողը պարգևատրվում է, եթե նրա կա​տա​րո​ղա​կանի կի​սամ​յա​կա​յին գնահատականը 75 տոկոս և բարձր է: 

Միաժամանակ աշ​խա​տողի կատարողականը գնահատվում է, բայց դրանից բխող խրախուսանքի մի​ջոց​ներ չեն կիրառվում, եթե աշխատողը տվյալ աշ​խա​տա​կազմում աշխատել է երեք ամ​սից պակաս: Այսինքն Կարգում սահմանված է, որ աշ​խա​տողը խրախուսվում է, եթե տվյալ աշխատակազմում աշխատել է վեց ամիս և չի խրախուսվում, եթե աշխատած ամիսները երեք ամսից պակաս են: Օրենսդրական կարգավորումը բացակայում է երեքից վեց ամիս աշխատած աշխատողների համար:
2. Աշխատողների արտադրողականությունը բարձրացնելու նպատակով նա​խագծում առաջարկվում է փոփոխություն կատարել կատարողականների գնա​հատ​ման սանդղակում. <Կատարման ժամկետը> բաժնում ավելացնել <Սահմանված ժամկետից շուտ> պահանջը, որի դեպքում առանց թերությունների կատարված աշ​խատանքի պայմաններում միայն աշխատողը կարող է գնահատվել առավելագույն միավորով (100%):
3. Նախագծով առաջարկվում է հստակեցնել պարգևատրման հնա​րա​վո​րու​թյունը այն դեպքում, երբ աշխատողը տվյալ կիսամյակում տվյալ աշխատակազմում փաստացի աշխատել է վեց ամիս, ինչպես նաև պարգևատրման պահին գտնվում է աշխատանքային հարաբերությունների մեջ (ՀՀ օրենսդրության համաձայն պահ​պանվում է նրա աշխատատեղը և/կամ աշխատավարձը) կամ կադրերի կար​ճա​ժամ​կետ ռեզերվում:

4. Նախագծում առաջարկվում է ներառել դրույթ այն մասին, որ աշխատողը մեկ կիսամյակի ընթացքում պետական կառավարման մի մարմնից պե​տա​կան կա​ռավարման մեկ այլ մարմին առանց աշխատանքի ընդհատման տեղափոխվելու դեպքում նույնպես պարգևատրվի անկախ կիսամյակում աշխատած ժա​մա​նա​կա​հատվածի, եթե նրա կատարողականի կիսամյակային գնահատականը 75 տոկոս և բարձր Է, ինչպես նաև նշել նաև որ աշխատողը պարգևատրվելու է այն մարմնից, որտեղ տվյալ կի​սամյակի իրական մարդ/օրերը ավելի շատ են, իսկ հավասար լի​նե​լու պարագայում՝ այն մարմնից, որտեղ այդ պահի դրությամբ աշխատում է: 
5. Կարգի դրույթներով պետական կառավարման մարմինների կող​մից ներ​կայացված և մշտապես գործող նախարարական կոմիտեի նիստում քննարկված այն իրավական ակտերի նախագծերը, որոնք վերադարձվում են լրամշակման, խմբագրման, ծրագիրը հնարավորություն չի տալիս մարմնի ղեկավարին տվյալ իրա​վական ակտի նախագծին տրված գնահատականը փոփոխել: Ուստի հաշվի առնելով վերոգրյալը՝ առաջարկվում է ներմուծել <ճշգրտված գնահատականի> գա​ղափարը, որը ենթադրում է, որ յուրաքանչյուր իրավական ակտի նախագիծ գնա​հատ​վում է կո​միտեի արդյունքներով՝ վարողի կողմից:

6. Նախագծում առաջարկվում է ներդնել համակարգողների գնահատման մեխանիզմը, որոնք ըստ էության աշխատանքային ծրագրեր չունեն, սակայն իրենց գործունեության ոլորտին վերաբերող  յուրաքանչյուր աշխատանք համակարգով համաձայնեցվում է նրանց հետ: Նախագծով առաջարկվող փոփոխությունների արդյունքում յու​րաքանչյուր համակարգողի՝ իր կա​տարած աշխատանքի արդյունքը կներառվի կա​տա​րողականների գնահատման հաշ​վետվությունների ձևերում: 
7. Նախագծով առաջարկվող մնացած փոփոխությունները պայմանավորված են տարիների ընթացքում համակարգի գործնականում կիրառման ժամանակ առա​ջա​ցած տեխնիկական խնդիրների վերացման անհրաժեշտությամբ:
3. Ակնկալվող արդյունքը
Աշխատանքային ծրագրերի կազմման, էլեկտրոնային փաս​տա​թղթա​շրջա​նա​ռության համակարգ աշխատանքային ծրագրերի մուտքագրման, հաստատման, այդ համակարգով կատարողականների գնահատման և կատարողականների հիման վրա պարգևատրման կարգի իրավակիրառական պրակտիկայում վեր հանված կար​գավորման որոշ խնդիրների օրենսդրական լուծման ապահովում:

